
Sco rara fluor . . .

Sco rara fluor, chi fiiss creschiida Mo tii passetasch, sainz’inclejer

siin asper munt, in 16 secret quai cha meis cour saint’at guardand. ..
juvnetta, me’sch tii apariida, felici quel, ch’it podra clejer

cur cha da tai iin am quintet. tuot ils obstaculs surmontand !

Excellentas ein sias traducziuns. Ils nums Goethe, Heine, Lenau, K. F.
Meyer, Nietzsche, Verlaine, Verhaeren, Reynold, Leopardi, Lermontow, Ne-
krassow, Petofi plaidan per la direcziun digl art de Lansel. Gottfried Keller
ei representaus cun diesch poesias.

[na missiun impurtonta ha Lansel adempliu sco criticher de litteratura.
Gia il giuven poet ha els onna 90 entschiet a rimnar canzuns popularas e
de publicar quellas ellas Annalas. Anno 1910 ha el surdau a siu pievel la
,Musa Ladina“; ina antologia della poesia ladina naven dall’entschatta dil
tschentaner vargau. El ei staus in dils emprems che ha ughiau de zavrar e de
classificar cun fin giudeci per il veramein cuzzont ed artisticamein prezius la
litteratura ladina entras sia survista fundamentala, I'introducziun dell’antolo-
gia. Dasperas ha Lansel regalau a nus numerusas ediziunsde poets romontschs;
ses essays dattan mintgamai en fuorma rementrada gl'esenzial dil tema. Final-
mein ha el rimnau la pli completta biblioteca de litteratura ladina.

L’influenza de Lansel ei evidenta. Ils giuvens poets ladins, in Otto de
Planta, morts ella flur de ses onns, in Men Rauch, Gian Guidon, Artur Caflisch
ein ad el bein obligai, ad el, la vera personificaziun ed il pli fideivel per-

tgirader della megliera atgnadad e tradiziun engiadinesa.
Oscar Alig.

Tschiel nocturn

Ina notg da clara glina
Vesel jeu cun grond starment
Co las steilas tultenina
Crodan giu dal firmament

E videifer mia tegia

La cascad’el stgir uaul

Sco argien cul’ e camegia
Sbrenzl’ e glischa giu dagl aul.

Miu starment cheu prest svanescha
Admirond jeu quei aspect
Ed in pauper adorescha
Siu Scaffider cun respect.
G. Disch.

